
SuperDARN ᑲᓇᑕᒥ ᖃᐅᔨᓴᐅᑏᑦ – ᑲᖏᖅᑐᒑᐱᒻᒥᑦ ᐊᒻᒪ ᑲᖏᖠᓂᕐᒥᑦ 

 
SuperDARN (ᓯᓚᒧᑦ ᖃᐅᔨᓴᐅᑏᑦ ᑲᓱᕐᓂᖃᖃᑦᑕᐅᑎᔪᑦ) ᑲᓇᑕᒥ ᖃᐅᔨᓴᐅᑏᑦ ᑲᖏᖠᓂᕐᒥᑦ ᐊᒻᒪ ᑲᖏᖅᑐᒑᐱᒻᒥᑦ 
ᐃᓚᒋᔭᐅᔪᑦ ᓯᓚᕐᔪᐊᒥᑦ ᑲᑎᓐᖓᐅᖅᑐᓂᑦ 35−ᖑᓗᐊᖅᑐᓂᑦ ᖃᐅᔨᓴᐅᑏᑦ ᖃᐅᔨᓴᖃᑦᑕᖅᑐᑦ ᓯᓚᐅᑉ 
ᖃᓄᐃᓐᓂᕆᔭᖓᓂ ᓯᓚᕐᔪᐊᑉ ᖁᕝᕙᓯᓐᓂᖓᓂᑦ ᓯᓚᖓᓂᑦ. ᖃᐅᔨᓴᐅᑏᑦ ᐅᖓᓯᑦᑐᒃᑯᑦ ᐊᐅᓚᑕᐅᔪᑦ ᐅᕙᒍᑦ 
ᐊᖏᔪᖅᑳᑲᕐᕕᖓᐊᓂᑦ ᓯᓚᑦᑐᓴᕐᕕᒃᔪᐊᒥ ᓴᔅᓯᑳᔅᓯᕗᐊᓐ ᓴᔅᓯᑲᑑᓐᒥ, ᓴᔅᓯᑳᔅᓯᕗᐊᓐ.  ᖃᐅᔨᓴᐅᑏᑦ ᓴᓇᓯᒪᔪᑦ 
ᖃᐅᔨᓴᖃᑦᑕᕐᓗᑎ 1 ᒥᓂᑦᑕᒫᑦ, 24−ᓄ ᐃᑲᕋᓄᑦ, 365 ᐅᓪᓗᓂᑦ ᐊᕐᕌᒍᒥᑦ.  ᑲᔪᓰᓐᓇᕐᕕᒋᖏᑕᑐᐊᕆᔭᖓ 
ᐊᐅᓚᓂᖓᓄᑦ ᑲᖏᖅᑐᒑᐱᒻᒥ ᐊᒻᒪ ᑲᖏᖠᓂᕐᒥᑦ 2017−ᒥᑦ ᒥᑭᔫᑕᐅᓚᐅᖅᑐᑦ (ᐆᒻᒪᖅᑯᑏᑦ ᖃᒥᖃᑦᑕᕐᓂᖏᓐᓄᑦ ᐊᒻᒪ 
ᑲᑎᓐᖓᔪᓄᑦ ᑲᑎᓐᖓᒍᓐᓃᖃᑦᑕᕐᓂᖏᓐᓄᑦ).  

ᖃᐅᔨᓴᕈᑎᒥᓃᑦ ᓄᓇᕗᒻᒥ ᖃᐅᔨᓴᐅᑎᓂᑦ ᑐᓂᔭᐅᓚᐅᖅᑐᑦ ᖃᐅᔨᓴᖅᑎᓄᑦ ᓯᓚᕐᔪᐊᒥᑦ ᐊᒻᒪ ᐊᑐᖅᑕᐅᓗᑎ 
20−ᖑᓗᐊᖅᑐᓄᑦ ᓴᖅᑭᖅᑎᑕᐅᔪᓄᑦ ᐸᐃᑉᐹᓂᑦ ᐱᖃᓯᐅᔾᔨᔪᓂᑦ ᖃᐅᔨᓴᖅᑎᓂᑦ ᖁᓕᐅᓗᐊᖅᑐᓂᑦ ᓯᓚᕐᔪᐊᒥ 
ᓄᓇᓕᕐᔪᐊᓂᑦ 2017−ᒥᑦ, ᐅᓪᓗᒥᒧᑦ ᑎᑭᑦᑐᒍ. ᖃᐅᔨᓴᐅᑎᖃᒃᑲᓂᖅᑐᓂ ᐊᒻᒪ ᐃᖅᑲᓇᐃᔭᐅᑏᑦ 
ᐱᐅᓯᕙᓪᓕᐊᑐᐃᓐᓇᖅᑐᑎ, ᓯᓚᕐᔪᐊᒥᑦ SuperDARN ᖃᐅᔨᓴᓂᕐᒧᑦ ᐱᓕᕆᖃᑎᒌᓐᓂᐅᔪᖅ ᐱᓕᕆᐊᖃᖅᓯᒪᔪᑦ 
ᖃᓄᐃᓐᓂᐅᔪᒥᑦ ᓂᐱᖅᑲᕐᓇᑎᑐᑦ ᐊᒻᒪ ᐊᓯᖏᑦ ᓴᖅᑭᑎᑦᑎᔪᑦ ᑕᒪᒃᑭᓐᓂ ᐱᐅᔪᓂᑦ ᑕᑯᔅᓴᐅᔪᓂᑦ ᐊᖅᓴᕐᓂᓂᑦ ᐊᒻᒪ 
ᐅᓪᓗᒥ ᐊᑐᖅᑕᐅᓕᖅᑐᑦ ᖁᒻᒧᐊᑦᑎᑕᐅᓯᒪᔪᒃᑯᑦ ᑕᒻᒪᕇᒃᑯᑏᑦ, ᐅᐊᔭᖃᐅᑏᑦ ᐊᒻᒪ ᖁᒻᒧᐊᑦᑎᑕᐅᓯᒪᔪᑦ. 

ᐃᖅᑲᓇᐃᔭᖅᑏᑦ ᓴᔅᑲᑑᓐᒥ ᐅᐸᔅᓯᓚᐅᖏᑦᑐᑦ ᖃᐅᔨᓴᐅᑎᓂᑦ ᑲᖏᖠᓂᕐᒥᑦ ᑲᖏᖅᑐᒑᐱᒻᒥᓘᓐᓃᑦ 2017−ᒥᑦ.  ᕆᒃ 
ᓚᐸᐃᔅ ᐃᑲᔪᓚᐅᖅᑐᖅ ᒥᑭᔪᓂᑦ ᓴᓇᔭᐅᒋᐊᖃᖅᑐᓂᑦ ᑲᖏᖠᓂᕐᒥᑦ, ᐃᑭᒃᑲᓂᖅᑐᓂᐅᒃ ᖃᕋᓴᐅᔭᖅ, ᐃᓪᓘᑉ 
ᐅᖅᓲᓴᕐᓂᖓ ᐋᖅᑭᑦᑐᓂᐅᒃ, ᐊᒻᒪ ᐊᓯᔾᔨᖅᑐᒋᑦ ᐹᑕᓖᖏᑦ ᐆᒻᒪᖅᑯᑎᖃᐅᑎᖓᓄᑦ.  ᑲᖏᖅᑐᒑᐱᒻᒥ ᒪᐃᒃ ᔭᐃᐴᑎ ᐊᒻᒪ 
ᕌᐳᑦ ᑲᐅᑕᖅ ᐃᓕᓴᖅᓯᕕᒻᒥᑦ ᐃᑲᔪᓚᐅᖅᑐᑦ ᐋᖅᑭᑕᐅᒃᑲᓂᕐᓂᖏᓐᓄᑦ ᖃᕋᓴᐅᔭᒃᑰᖅᑐᑦ ᖃᐅᔨᓴᐅᑎᑦ ᐃᓚᖏᓐᓂᑦ ᐊᒻᒪ 
ᐊᓯᔾᔨᑕᐅᓪᓗᓂ ᖁᒻᒧᐊᑦᑎᑕᐅᓯᒪᔪᒃᑯᑦ ᐅᖄᓚᐅᑦ.  

ᓴᓇᓯᒪᔪᓕᕆᔩᑦ SuperDARN ᐸᕐᓇᑦᑐᑦ ᐅᐸᔅᓯᓂᐊᖅᑐᑎ ᑕᒪᒃᑭᓐᓂ ᑲᖏᖠᓂᕐᒥᑦ ᐊᒻᒪ ᑲᖏᖅᑐᒑᐱᒻᒥᑦ ᐋᒡᒌᓯ 2018, 
ᐱᓇᓱᐊᕈᓯᓪᓗᐊᐸᓗᒻᒥᑦ ᐊᑐᓂᑦ ᐅᐸᑦᑕᐅᒋᐊᖃᖅᑐᓂᑦ. ᑲᖏᖅᑐᒐᐱᒻᒥ ᓴᓇᓯᒪᔪᓕᕆᔩᑦ ᓴᓇᒋᐊᓕᓐᓂᑦ ᓴᓇᓂᐊᖅᑐᑦ 
ᐅᐊᔭᒨᖅᑐᓂᑦ, ᓇᐸᕈᑕᕐᓂᑦ, ᐊᑦᑐᓈᓂᑦ ᐊᒻᒪ ᖃᐅᔨᓴᐅᑏᑦ ᐊᐅᓚᑦᑎᕕᖓᓂᑦ, ᐊᒻᒪᓗᑦᑕᐅᖅ ᐊᓯᔾᔩᓗᑎ ᓱᕋᔅᓯᒪᔪᒥᑦ 
ᑲᑎᖅᓱᐃᔾᔪᑎᒥᑦ ᖃᐅᔨᓴᐅᑎᐅᑉ ᐊᖅᑯᑎᖓᓂ, ᐊᒻᒪ ᖃᐅᔨᒋᐊᕐᓗᒋᑦ ᓇᐸᕈᑕᖏᑦ ᐃᒪᖃᕐᓂᖏᓐᓄᑦ ᐅᕝᕙᓘᓐᓃᑦ 
ᓯᐅᕋᖃᕐᓂᖓᓄᑦ. ᑲᖏᖠᓂᕐᒥᑦ, ᓴᓇᒋᐊᓕᓐᓂᑦ ᓴᓇᓂᐊᖅᑐᑦ ᐅᐊᔭᒨᖅᑐᓂᑦ, ᓇᐸᕈᑕᕐᓂᑦ, ᐊᑦᑐᓈᓂᑦ ᐊᒻᒪ ᖃᐅᔨᓴᐅᑏᑦ 
ᐊᐅᓚᑦᑎᕕᖓᓂᑦ ᐸᕐᓇᑕᐅᓯᒪᔪᑦ. 

ᓄᑖᒥᑦ ᑮᓇᐅᔭᖃᖅᑎᑕᐅᓂᕐᒧᑦ ᖃᐅᔨᓴᓂᕐᒧᑦ ᐊᐅᓚᓂᖏᓐᓄᑦ ᑲᓇᑕᒥ ᑎᒥᖓ ᐃᓱᒪᒋᔭᐅᕈᓘᔭᖅᑐᓄᑦ (CFI) ᐊᒻᒪ 
ᓴᔅᓯᑳᔅᓯᕗᐊᓐ ᒐᕙᒪᒃᑯᖏᓐᓂᑦ ᐊᑦᑕᓇᐃᖅᑕᐅᓯᒪᔪᑦ 2017−ᒧᑦ.   

ᐊᓯᔾᔩᓂᐊᖅᑐᒋᓯᒪᖏᑦᑐᑦ ᓇᔪᖅᑕᐅᔪᒥᑦ 2018−ᒥᑦ ᐱᓕᕆᐊᒧᑦ ᐊᖏᓂᖓᓄᑦ, ᓱᓇᒃᑯᑖᓄᑦ ᐊᑐᖅᑕᐅᔪᑦ ᐅᕝᕙᓘᓐᓃᑦ 
ᐊᓯᖏᓐᓂᑦ ᓚᐃᓴᓐᓯᖃᖅᑎᑦᑎᓂᕐᒧᑦ ᐱᑕᖃᕆᐊᖃᖅᑎᑕᐅᔪᑦ.   

 

 


